
OS SUBSTANTIVOS VERBAIS 

O infinitivo 
O infinitivo presenta as categorías verbais de tempo e voz. 

   Voz activa Voz pasiva 

Presente 
Tema de presente + -re  

 amare, habere, legere… 

Tema de presente + -ri/-i 

amari, haberi, legi… 

Perfecto 
Tema de perfecto + isse 

amavisse, habuisse… 

Participio de perfecto pasivo 

(acusativo) + esse/fuisse 

amatum -am -um esse… 

Futuro 

Participio de futuro activo 

(acusativo) + esse/fuisse 

amaturum -am -um esse… 

Supino + iri* 

amatum iri, lectum iri, auditum iri… 

* A forma iri que atopamos no futuro da voz pasiva é o infinitivo presente pasivo do 

verbo eo, ‘ir’. A construción supino + iri empregábase moi pouco, polo que foi 

substituída pola unión do participio de futuro pasivo con esse/fuisse (amandum -a -um 

esse, etc.). 

Usos e funcións do infinitivo 
O infinitivo, como verbo, pode ter suxeito (propio ou inferido da oración de que 

depende) e complementos verbais. O suxeito do infinitivo adoita ir en acusativo. Por 

exemplo 

Miles nuntiat hostes flumen transire. 

→ ‘O soldado anuncia que os inimigos atravesan o río’. 

O infinitivo latino, como substantivo verbal que é, pode desempeñar as funcións 

propias dun substantivo:  

Suxeito  
Por exemplo: Errare humanum est. → ‘Equivocarse é humano’ 

Complemento directo 
Por exemplo: Vincere scis, Hannibal. → ‘Sabes vencer, Aníbal’. 

Atributo 
Por exemplo: Saepe fugere est vincere. → ‘A miúdo fuxir é vencer’. 

Modificador-aposición 
Por exemplo: 

Tum omnibus militibus hoc studium, acriter pugnare.  

→ ‘Entón todos os soldados tiveron o mesmo empeño: loitar encarnizadamente’. 

Exercicios: 

Analiza e traduce estas oracións: 

 

O xerundio 
O xerundio é un substantivo verbal que permite declinar o infinitivo. Presenta as 

desinencias propias dun substantivo neutro singular da segunda declinación.  

Observa o seguinte esquema 

Acc. ad amandum, ‘para amar’; ad monendum, ad legendum, ad audiendum, etc. 

Gen. amandi, ‘de amar’; monendi, legendi, audiendi, etc. 

Dat. amando, ‘para amar’; monendo, legendo, audiendo, etc. 

Abl. amando, ‘amando’; monendo, legendo, audiendo, etc. 

Usos e función do xerundio 
O infinitivo utilízase para as funcións do nominativo e o acusativo sen preposición; 

para o resto das funcións emprégase o xerundio. Por exemplo: 

Xerundio en acusativo con ad 
Hostes alacres ad pugnandum erant. 

→ ‘Os inimigos estaban prestos para loitar’. 

Xerundio en xenitivo 
Caesar iis, quos in castris retinuerat, discedendi potestatem fecit. 

→ ‘César concedeu a ocasión de marcharse aos que retivera no campamento’. 

Xerundio en ablativo 
Itaque exercebatur plurimum currendo. 

→ Así pois, exercitábase moitísimo correndo. 

É moi frecuente o uso do xerundio en xenitivo dependendo de causa. Esta construción 

ten valor final. Por exemplo: 

Caesar pabulandi causa tres legiones atque omnem equitatum cum C. Trebonio legato misit. 

→ ‘César enviou para apañar forraxe a tres lexións e a toda a cabalería co legado C. 

Trebonio’. 

Exercicios: 

Analiza e traduce estas oracións: 

O supino 
O supino é un substantivo verbal que, como o xerundio, completa a declinación do 

infinitivo. O tema de supino está formado co sufixo -tu-. Declínase pola cuarta 

declinación e conserva unicamente os casos acusativo, dativo e ablativo. 

O seu esquema é este: 

Acc. amatum, ‘para amar’; monitum, lectum, auditum, etc. 

Dat./Abl. amatu, ‘de amar’; monitu, lectu, auditu, etc. 

Uso e funcións do supino 

Acusativo -um 
Utilízase só con verbos de movemento, e tradúcese como ‘a/para + infinitivo’. Por 

exemplo: 

Quinque cohortes frumentatum in proximas segetes mittit. 

→ Envía cinco cohortes a buscar trigo aos campos máis próximos. 

Dativo-ablativo -u 
Utilízase xeralmente como complemento en dativo de certos adxectivos, e tradúcese 

por «de + infinitivo». Por exemplo: 

mirabile visu → ‘cousa admirable de ver’ 

facile dictu → ‘cousa doada de dicir’ 

No entanto, o uso do supino foi moi restrinxido, e acabou por desaparecer nas linguas 

romances. 

Exercicios: 

Analiza e traduce estas oracións: 

 

 


